
KONSTITUCIONALIZACIJA VISOKOG SUDSKOG 
I TUŽILAČKOG VIJEĆA BOSNE I HERCEGOVINE 
U SVJETLU PRIDRUŽIVANJA EUROPSKOJ UNIJI

pregledni znanstveni rad

dr. sc. Jasmin Hušić*

Sažetak

UDK: 347.97/.99:342.4(497.6)]:061.1 EU

U ovom članku autor se bavi pitanjima konstitucionalizacije Visokog 

sudskog i tužilačkog vijeća u BiH, a što je jedan od zahtjeva Europske komisije. 

Autor daje prikaz kakav je status Visokog sudskog i tužilačkog vijeća de lege 

lata i kakav bi trebao biti de lege ferenda. Isto tako daje se kratak pregled 

normativnog pristupa pitanju sudskih i tužilačkih vijeća u europskim 

zemljama te analizira utjecaj pojedinih obilježja sudskih vijeća na sudsku 

neovisnost. U članku su ponuđeni konkretni odgovori na pitanja: treba li BiH 

sudsko i tužilačko vijeće; treba li Visoko sudsko i tužilačko vijeće normirati 

Ustavom BiH i šta se time postiže; koje odrednice sudskih i tužilačkih vijeća 

najjače utječu na efektivnost i neovisnost, kako članova vijeća, tako i sudija i 

tužilaca, te kako ih unaprijediti.

  * Općina Velika Kladuša:
 jhusic77@gmail.com

Ključne riječi

sudsko i tužilačko vijeće, ustav, Bosna i Hercegovina, Europska unija, sud, 

tužilaštvo, neovisnost, konstitucionalizacija.

J. Hušić: Konstitucionalizacija Visokog sudskog i tužilačkog vijeća Bosne i Hercegovine u ...
Pravna misao (Sarajevo), broj 7 – 8 / 2021, str. 7 - 40

6

koji je Centar za edukaciju sudija i tužilaca FBiH organizirao 24/25 maja 2021, 

iz prostorija centra. 

Na kraju, pročitajte i osvrt na dva vrlo važna pitanja. Prvo, osvrt na 

značaj obavljanja poslova povjerenika u predstečajnom postupku, u skladu sa 

novim Zakonom o stečaju. Drugo, osvrt na pravo na pristup sudu kod povrede 

prava radnica i radnika u zakonodavstvu i sudskoj praksi, u skladu sa 

najnovijom sudskom praksom Ustavnog suda Federacije BiH.

Od sudske prakse, skrećemo čitateljicama/čitateljima pažnju na praksu 

Evropskog suda za ljudska prava, Ustavnog suda BiH i Ustavnog suda 

Federacije BiH.

Čitajte i pišite!

Prof. dr. sci. Almir Maljević

Glavni i odgovorni urednik

Pravna misao | Časopis za pravnu teoriju i praksu
broj 7 – 8 / 2021

UTICAJ ETNIČKOG KONCEPTA FEDERALIZACIJE 
KRALJEVINE BELGIJE NA PROCES REGIONALIZACIJE

pregledni znanstveni rad

mr. Samir Sabljica*UDK: 342.24(493)
 332.1(493)

Sažetak

S. Sabljica: Uticaj etničkog koncepta federalizacije Kraljevine Belgije na proces ...
Pravna misao (Sarajevo), broj 7 – 8 / 2021, str. 41 - 69

Osnovna hipoteza ovog rada je da je etnički koncept federalizacije Kraljevine 
Belgije imao presudan uticaj na proces regionalizacije. Federalizacija se javlja kao 
glavna determinanta određivanja regija u Belgiji. Belgija je primjer kako se model 
političko-teritorijalne regionalizacije vrši u skladu sa dugom tradicijom 
ideološko-političkih odnosa koji svoje korijene imaju u prvoj polovini 19. stoljeća. 
Prilikom izrade rada korištene su metode: normativna, historijska, analiza 
sadržaja, egzegetička (kritičko tumačenje tekstova) i metoda studije slučaja. U 
radu su dati osnovni pojmovi kao što su centralizacija i decentralizacija, 
regionalizacija, konsocijacijska demokratija, federalizacija, jer uvid u te pojmove 
bitan je za razmatranje predmetne problematike. Dat je početni bilans stanja kao 
osnova regionalizacije sa detaljno predstavljenim ustavnim reformama. Počevši 

The basic hypothesis of this paper is that the ethnic concept of 
federalization of the Kingdom of Belgium had a decisive influence on the 
process of regionalization. Federalization appears as the main determinant in 
determining regions in Belgium. Belgium is an example of how the model of 
political-territorial regionalization is carried out in accordance with a long 
tradition of ideological-political relations that have their roots in the first half 
of the 19th century. During the preparation of the paper, the following 
methods were used: normative, historical, content analysis, exegetical 
(critical interpretation of texts) and case study method. The paper presents 
basic concepts such as centralization and decentralization, regionalization, 
consociation democracy, federalization, because insight into these concepts is 
important for reflecting on the subject matter. An initial balance sheet is given 
as a basis for regionalization with detailed constitutional reforms. Beginning 
in 1970, six constitutional reforms were implemented in Belgium, resulting in 
changes in the state structure. The monarchy turned from a centralized 
unitary state into a decentralized federation. The pressures for further 
devolution are growing, and among significant part of the members of the 
Flemish community, there are clearly expressed aspirations for secession 
from the Kingdom of Belgium and the formation of their own state. There is 
also a strong dose of the presence of consociation democracy in the Belgian 
state. Belgian regions are defined primarily by linguistic and cultural identity 
in accordance with the political reality. The concluding remarks emphasize 
that the regionalization of Belgium was carried out in a specific way as a result 
of constitutional reforms. Federalization on the ethnic concept implied the 
creation of federal units as new homogeneous units, sub-state 
administrative-political-administrative units that emerged as a result of 
hundreds of years of ideological-political confrontations between the 
Flemings and the Walloons.

2 Usvojena u Budimpešti 23. novembra 2001. godine. Predsjedništvo Bosne i 
Hercegovine je na 89. sjednici, održanoj 25. marta 2006. godine, donijelo 
Odluku o ratifikaciji Konvencije o kompjuterskom kriminalu.
3 Konvencija razlikuje: 

(1) prekršaje protiv povjerljivosti, integriteta i dostupnosti računarskih 
podataka i sistema. U ovu grupu spadaju sljedeća krivična djela: ilegalni 
pristup (član 2), ilegalno presretanje (član 3), ometanje podataka (član 4), 
ometanje sistema (član 5), zloupotreba uređaja (član 6); 
(2) prekršaje vezane za računar. Ova grupa uključuje krivotvorenje pomoću 
računara (član 7) i prevaru pomoću računara (član 8); 

Uticaj koji kompjuterske tehnologije, kao sastavni dio tehnološkog 

procesa ljudske civilizacije, imaju na društvo raste iz dana u dan, a 

kompjuterski prostor prepoznaje kao pokretač globalizacije i globalizma. 

Međutim ove tehnologije imaju i određene negativne efekte na ljudsko 

društvo, uključujući i polje kriminaliteta. One nisu vodile samo do otkrića 

novih formi kriminalnog ponašanja, nego su omogućile i sofisticirane forme 

počinjenja mnogih postojećih krivičnih djela, što stvara dodatni teret za 

krivično pravo. U tom smislu, nedavni izlazak iz štampe monografije „Fighting 

cybercrime: international legal and institutional framework and Bosnia and 

Herzegovina - Borba protiv kompjuterskog kriminala: međunarodni pravni i 

institucionalni okvir i Bosna i Hercegovina“ ima izuzetan značaj jer predstavlja 
1

izvor izuzetno vrijednog znanja o kompjuterskom kriminalu , adekvatnom 

pravnom okviru i efikasnim institucionalnim mehanizmima u borbi protiv ove 

vrste kriminala. 

Autori ove monografije su dr Arben Murtezić, direktor 

 i mr Andrea Dizdarević, magistar 

kompjuterske sigurnosti, zaposlena u privatnom sektoru. Radi se o 

redigovanom tekstu doktorske disertacije (orginalno napisana na engleskom 

jeziku) koju je dr Arben Murtezić odbranio 12. oktobra 2018. godine na 

Američkom univerzitetu u Bosni i Hercegovini u Tuzli pred Komisijom u 

sastavu: prof. dr Samir Rizvo, predsjednik; prof. dr Eldan Mujanović (mentor) i 

akademik prof. dr Mirko Pejanović (član). Recenzenti su dr Eldan Mujanović i 

dr Haris Halilović, profesori Fakulteta za kriminalistiku, kriminologiju i 

sigurnosne studije Univerziteta u Sarajevu.

U monografiji je izvršena procjena trenutnog zakonskog odgovora na 

prijetnju kompjuterskog, odnosno kibernetičkog kriminala u međunarodnom 

kontekstu, izvršeno poređenje sa situacijom u Bosni i Hercegovini, te utvrđena 

glavna pitanja za dalja proučavanja i poboljšanja. Identifikovane su ključne 

karakteristike zakonodavstva vezane za kompjuterski, odnosno kibernetički 

kriminal u Evropskoj uniji; procijenjena trenutna i potencijalna pitanja koja se 

tiču direktno i indirektno važećeg zakonodavstva; ocijenjena usklađenost BiH 

sa međunarodnim standardima i rad međunarodnih organizacija u ovoj 

oblasti; procijenjen pravni okvir i praksa institucija BiH i ispitano trenutno 

iskustvo i razumijevanje sudija i tužilaca u Bosni i Hercegovini.

Knjiga je podijeljena na ukupno deset poglavlja. U okviru uvodnih 

razmatranja analizirani su tipologija djela i počinilaca i druga važna pitanja u 

vezi s ovom pojavom, te glavne dileme i izazovi u izgradnji i razvoju efikasnog 

odgovora. 

U prvom poglavlju nalazi se pregled nacionalnog i međunarodnog 

odgovora na ovaj fenomen, i to pregledom odredbi Konvencije Vijeća Evrope o 
2 3

kompjuterskom kriminalu  koja je stupila na snagu u julu 2004. godine , a 

Centra za 

edukaciju sudija i tužilaca u Federaciji BiH

1 Bez obzira na nedostatak univerzalne definicije kompjuterskog kriminala, 
poznate su njegove specifičnosti u odnosu na druge oblike kriminala. U odnosu 
na tradicionalne oblike kriminala, kompjuterski kriminali brzo mijenja forme i 
oblike ispoljavanja, granice među državama, kao i vrstu oštećenog. Ova 
krivična djela se vrše prikriveno, često bez neke vidljive i bliske prostorne 
povezanosti učinioca djela i žrtve. Najčešće se teško otkrivaju, a još teže 
dokazuju.

istražni postupci i standardizacija, razvoj i evolucija alata za digitalnu 

forenziku i definicija i karakteristike digitalnih dokaza) se, razumljivo, 

donekle razlikuje od ostalih s obzirom na dominantan tehnički aspekt.

Završno poglavlje, osim zaključaka, sadrži i vrlo konkretne prijedloge de 

lege ferenda u pravcu razvoja adekvatnog zakonskog okvira i uspostavljanja 

institucionalnih mehanizama reagovanja na aktuelne oblike kompjuterskog 

kriminala. Konkretni zaključci i preporuke skiciraju put budućeg strateškog 

razvoja u ovoj oblasti.

Autori raspravljaju i o nekoliko sugestija za poboljšanje pravnog 

odgovora na koja bi zakonodavci i institucionalne strukture u Bosni i 

Hercegovini trebale obratiti pažnju u kreiranju budućeg pravnog i 

institucionalnog okvira za borbu protiv kompjuterskog kriminala. Između 

ostalog, vrlo važna je revizija i harmonizacija entitetskih zakona, uspostava i 

vođenje statističkih podataka evidentiranih slučajeva kompjuterskog 

kriminala, saradnja sa različitim međunarodnim organizacijama i 

dominantnim IT (računarskim) kompanijama i drugi, ne manje važni, 

prijedlozi. 

Bibliografija koja broji preko 250 naslova svjedoči o temeljitosti i širini 

istraživanja, ali i o multidisciplinarnom pristupu koji se za ovu tematiku 

nameće kao praktično jedini adekvatan. Isto je i sa komparativnom metodom 

koju su autori primijenili u gotovo svakom ključnom segmentu. 

Monografiju odlikuju preglednost i jasnoća, čita se neuobičajeno brzo, a 

razumije lako. Način na koji su autori obradili analiziranu materiju odlikuje 

odmjerenost, čemu doprinosi i precizan, sistematičan metodološki pristup. 

Cjeline logično prate jedna drugu. Pisane su razumljivim jezikom. Na 

postavljena pitanja dati su odgovori. Možemo biti zadovoljni što se lament 

njemačkih profesora da se tamo „sve objavljuje, a skoro ništa ne čita“, ne odnosi 

na ovu monografiju.

Zaključno se može reći da je knjiga koncipirana imajući na umu široki 

krug korisnika, koji uključuje studente, istraživače i praktičare. Činjenica da je 

knjiga objavljena na dva jezika je od velike vrijednosti, s obzirom na to da je 

poznato da se radi o globalnom fenomenu i te da je engleski „službeni“ 

kompjuterski jezik. S druge strane, u postojećem fundusu literature na BHS 

jezicima je evidentan nedostatak izvora koji se bave ovim problemom, te se 

sigurno veliki trud koji su autori uložili, na kraju, isplatio. 

U skladu sa Programom početne obuke i programom stručnog 

usavršavanja Centra za edukaciju sudija i tužioca Federacije Bosne i 

Hercegovine za 2021. godinu, a u saradnji sa AIRE centrom, dana 24. i 

25.05.2021. godine, realizovan je online seminar „Istrage i presuđivanje 

slučajeva koji uključuju strane terorističke borce u Jugoistočnoj Evropi“. 

Seminaru su prisustvovali tužioci i policijski službenici. Seminar je 

organizovan na osnovu projekta koji se odnosi na istragu i procesuiranje 

stranih terorističkih boraca u Jugoistočnoj Evropi, a koji je implementirao 

Ured Ujedinjenih Nacija za droge i kriminal (UNDOC).

Prvi dan seminara učesnike je pozdravio gosp. Joaquin Zuckerberg, 

programski službenik, Odjel za prevenciju terorizma, UNDOC. Gosp. 

Zuckerberg je učesnike upoznao sa projektom na osnovu kojeg se i realizira 

seminar te o priručniku „Strani teroristički borci: Priručnik za edukaciju 

sudija i tužilaca u Jugoistočnoj Evropi“, a na kojem su radili i stručnjaci iz Bosne 

i Hercegovine. 

Prvog dana je prof. dr. Jasmin Ahić, profesor i dekan Fakulteta za 

kriminalistiku, kriminologiju i sigurnosne studije Univerziteta u Sarajevu prvo 

izložio međunarodni pravni okvir (okvir termina „strani teroristički borac“, 

U poslijepodnevnoj sesiji su se iskristalisala tri prioritetna zadatka:

1. Prevesti priručnik na odgovarajuće domaće jezike;

2. Kreirati odgovarajuće case law baze, ili producirati neki drugi metod 

obavještavanja svake jurisdikcije o slučajevima povezanih sa terorizmom u 

Jugoistočnoj Evropi.

3. Implementirati obuku kreiranu na osnovu priručnika u godišnje 

programe obuka institucija koje se bave edukacijom sudija/tužilaca u 

Jugoistočnoj Evropi.

CEST F BiH je implementirao treći zaključak te u Programe stručnog 

usavršavanja u slijedećim godinama implementirao edukacije koje su se 

izvodile na osnovu ovog priručnika, a u koje spadaju i ove dvije koje su 

predstavljene u ovom prilogu.

Za pravničku i ekonomsku struku, kao i za širu stručnu javnost, veoma je 

značajno objavljivanje i primjena novog Zakona o stečaju (“Službene novine 

Federacije BiH”, broj 53/21 od 7.7.2021. godine), koji stupa na snagu osmog 

dana od dana objavljivanja (u daljem tekstu: Zakon o stečaju). Danom stupanja 

na snagu Zakona o stečaju prestaje da važi Zakon o stečajnom postupku 

(“Službene novine Federacije BiH”, br. 29/03, 32/04, 42/06 i 52/18).

Pravno je interesantno uočiti razliku u nazivu novog i starog zakona, s 

obzirom na to da novi zakon ima naziv “Zakon o stečaju“, a stari zakon je imao 

naziv “Zakon o stečajnom postupku”. Međutim, za primjenu Zakona o stečaju 

navedena razlika nije od posebnog pravnog značaja, jer je novi zakon, koji 

sadrži ukupno 299 članova, istovremeno i procesni i materijalnopravni i 

organizacioni pravosudni zakon, a što jasno i nedvosmisleno proizlazi iz 

predmeta Zakona i definicije pojmova u čl. 1. i 2. Zakona o stečaju.

Među novinama Zakona o stečaju, koje se uvode u pravni sistem 

Federacije Bosne i Hercegovine, mogu se izdvojiti odredbe glave III.čl.27. do 

57. PREDSTEČAJNI POSTUPAK, a posebno značaj obavljanja poslova 

povjerenika u predstečajnom postupku i davanje mišljenja povjerenika sudu o 

tome da li su ispunjeni uslovi za zaključenje predstečajnog postupka i 

provodivosti predstečajnog postupka u praksi.

Prema zakonskoj definiciji povjerenik je operativni organ u 

predstečajnom postupku, koga imenuje stečajni sudija sa Liste stečajnih 

upravnika Federalnog ministarstva pravde. Organi predstečajnog postupka su 

sud i povjerenik. Predstečajni postupak je sudski postupak koji sud provodi 

prije pokretanja i vođenja stečajnog postupka radi finansijskog i 

operativnog restrukturiranja dužnika. 

A. Murtezić, D. Trlin - prikaz: Obuke o istragama i procesuiranju slučajeva koji se odnose ...
Pravna misao (Sarajevo), broj 7 – 8 / 2021, str. 75 - 78

Trajanje predstečajnog postupka je zakonom propisano tako da će se 

okončati u roku od 150 dana od dana njegovog otvaranja, s tim što u 

opravdanim slučajevima taj rok sud može produžiti najduže za 90 dana.

Sud u predstečajnom postupku imenuje i razrješava povjerenika i 

nadzire njegov rad. Povjerenik prestaje obavljati dužnost na dan donošenja 

rješenja o potvrdi predstečajnog sporazuma ili na dan otvaranja stečajnog 

postupka. Dužnik je pravno lice ili dužnik pojedinac nad kojim se vodi 

predstečajni postupak.

Obavljanje poslova povjerenika u predstečajnom postupku veoma je 

značajno za donošenje pravomoćnog rješenja kojim se potvrđuje 

predstečajni sporazum.

Povjerenik u predstečajnom postupku treba biti osoba sa dokazanim 

profesionalnim sposobnostima, koja ima odgovarajuće iskustvo i stručno 

znanje u području u kojem se obavljaju poslovi povjerenika i osoba koja uživa 

glas pažljivog, nepristrasnog i ekspeditivnog stručnjaka, te osoba koja se 

odlikuje integritetom i visokim moralnim kvalitetima.

Stručna javnost očekuje od povjerenika u predstečajnom postupku da 

će imati aktivan odnos i aktivnu ulogu u praktičnoj primjeni Zakona o stečaju u 

dijelu koji se odnosi na predstečajni postupak i svojim zakonitim radom i 

djelovanjem na postizanju predstečajnog sporazuma sprječavati neosnovano i 

neopravdano otvaranje stečajnog postupka nad pravnim licem ili dužnikom 

pojedincem kao stečajnim dužnikom.

Nemoguće je zatvoriti oči pred činjenicom da je u svakoj demokratskoj 

državi pravo pristupa sudu elementarno i esencijalno značajno pravo prilikom 

“utvrđivanja građanskih prava i obaveza”. Načelo vladavine prava jedan je od 

temelja ustavnih principa Federacije Bosne i Hercegovine u skladu članom I 2. 

Ustava Bosne i Hercegovine i isto je nezamislivo bez prava na pravično 

suđenje, odnosno prava na pristup sudu.

U sudskoj praksi radnog prava a posebno primjene Zakona o radu 

(“Službene novine Federacije BiH”, br.26/16, 89/18, 23/20 i 31/20, u daljem 

tekstu: ZOR) postavilo se pitanje: da li uslovljavanje prethodnim obaveznim 

obraćanjem poslodavcu u slučaju povrede nekog od prava iz radnog odnosa 

ograničava radnici i radniku “pravo na sud”, na način protivan članu 6. stav 1. 

Evropske konvencije o zaštiti ljudskih prava i osnovnih sloboda (u daljem 

tekstu: Konvencija)?

Naprijed navedeno pitanje dospjelo je i u nadležni postupak ocjene 

ustavnosti pred Ustavni sud Federacije Bosne i Hercegovine (u daljem tekstu: 

Ustavni sud FBiH).

U odgovoru na navedeno pitanje zaslužuju pažnju primjenjivača prava i 

šire stručne javnosti dvije presude Ustavnog suda FBiH, i to:

1. Presuda broj U-16/18 od 26.02.2020.godine i

2. Presuda broj U-48/19 od 21.04.2020.godine.

Presudom broj U-16/18 od 26.02.2020.godine utvrđuje se da član 

9.Zakona o izmjenama i dopunama Zakona o radu (“Službene novine 

Federacije BiH”, broj 89/18 , u daljem tekstu: Zakon o izmjenama i dopunama 

ZOR) nije u saglasnosti sa Ustavom Federacije Bosne i Hercegovine. Ova 

osvrt

Đ. Mutapčić - osvrt: Pravo na pristup sudu kod povrede prava radnica i radnika u ...
Pravna misao (Sarajevo), broj 7 – 8 / 2021, str. 81 - 85

PRAVO NA PRISTUP SUDU
KOD POVREDE PRAVA RADNICA I RADNIKA 
U ZAKONODAVSTVU I SUDSKOJ PRAKSI

Pripremio: Mr. sc. Đemaludin Mutapčić*

*  Advokat; d.mutapcic@yahoo.com

Đ. Mutapčić - osvrt: Značaj obavljanja poslova povjerenika u predstečajnom postupku
Pravna misao (Sarajevo), broj 7 – 8 / 2021, str. 79 - 80

Pripremili: akademik prof. dr. Miodrag N. Simović*
prof. dr. Vladimir M. Simović**

Potpredsjednik Ustavnog suda Bosne i Hercegovine; 
Tužilac Tužilaštva BiH

*
**

PRAVO NA IMOVINU

Isplata zatezne kamate

Prekršeno je apelantovo pravo na imovinu iz člana II/3.k) Ustava 

Bosne i Hercegovine i člana 1. Protokola broj 1 uz Evropsku konvenciju 

za zaštitu ljudskih prava i osnovnih sloboda kada su organi uprave i 

sudovi odbili apelantov zahtjev za isplatu zatezne kamate za 

neblagovremeno izvršene povrate poreza na dodatu vrijednost (PDV), 

primjenjujući proizvoljno relevantne propise, zbog čega se ne može 

zaključiti da je miješanje u apelantovo pravo na imovinu bilo „zakonito“ 

u smislu člana 1. Protokola broj 1 uz Evropsku konvenciju.

I z   o b r a z l o ž e n j a:

Ustavni sud podsjeća da je isto činjenično i pravno pitanje razmatrao u 

predmetu broj AP- 3548/18 (vidi, Ustavni sud, Odluka o dopustivosti i 

meritumu broj AP-3548/18 od 4. juna 2020. godine, dostupna na internetskoj 

stranici www.ustavnisud.ba). U navedenoj odluci apelant je osporio odluku 

apelacionog vijeća Suda BiH, koja je donesena u postupku po apelantovom 

zahtjevu za obračun i isplatu zatezne kamate za neblagovremeno izvršene 

povrate PDV, a koji zahtjev je odbijen. Ustavni sud podsjeća da je navedenom 

odlukom usvojio apelaciju i utvrdio povredu apelantovog prava na imovinu iz 

člana II/3.k) Ustava Bosne i Hercegovine i člana 1. Protokola broj 1 uz 

Evropsku konvenciju.

U konkretnom slučaju, Ustavni sud zapaža da iz obrazloženja osporene 

odluke proizilazi da apelantov zahtjev, kojim je tražio da se izvrši obračun i 

isplata zateznih kamata po osnovu neblagovremeno izvršenih povrata PDV po 

poreskim prijavama za određene poreske periode, nije osnovan iz razloga što 

je apelantu izvršen povrat PDV u roku koji je propisan odredbama člana 14. 

Zakona o postupku indirektnog oporezivanja („Službeni glasnik BiH“ br. 

89/05 i 100/13), slijedom čega mu ne pripada pravo na isplatu zatezne 

kamate. Takođe, da iz obrazloženja osporene odluke slijedi da se prije 

okončanja postupka kontrole nisu mogli primijeniti rokovi koji se odnose na 

povrat u smislu odredbe člana 52. Zakona o porezu na dodatu vrijednost 

(„Službeni glasnik BiH“ br. 9/05, 35/05, 100/08 i 33/17), s obzirom da je 

Uprava za indirektno oporezivanje saznanje o potrebi vršenja povrata imala 

tek nakon okončanja postupka kontrole. 

Imajući u vidu činjenice konkretnog predmeta i obrazloženje koje je Sud 

BiH dao u osporenoj odluci, Ustavni sud se umjesto posebnog obrazloženja u 

cijelosti poziva na stavove u predmetu broj AP- 3548/18, odnosno Ustavni sud 

nalazi da u konkretnom slučaju miješanje u apelantovo pravo na imovinu nije 

bilo „zakonito“ na način kako to zahtijeva član 1. Protokola broj 1. uz Evropsku 

konvenciju.

(Odluka Ustavnog suda Bosne i Hercegovine, 

broj AP-4783/19 od 3. marta 2021. godine)

PRAVO NA SLOBODU KRETANJA I PREBIVALIŠTA

Mjere zabrane

U okolnostima konkretnog slučaja nije povrijeđeno apelantovo 

pravo na slobodu kretanja i prebivališta iz člana II/3.m) Ustava Bosne i 

Hercegovine i člana 2. Protokola broj 4. uz Evropsku konvenciju za 

zaštitu ljudskih prava i osnovnih sloboda u situaciji kada je osporeno 

rješenje kojim se apelantu zabranjuje napuštanje boravišta i zabranjuje 

putovanje zasnovano na relevantnim odredbama Zakona o krivičnom 

postupku BiH, te kada je sud u postupku povodom prijedloga za 

produženje izrečenih mjera zabrane utvrdio da i dalje postoje okolnosti 

koje opravdavaju njihovo egzistiranje.



102 103

Zahtjev Načelnika Općine Novi Grad Sarajevo za zaštitu prava na lokalnu 

samoupravu u svezi s odredbama čl. 2., 3., 5. i 8. Odluke o privremenim 

mjerama zaštite ventilacionih koridora utvrđenih u „Studiji o urbanim 

ventilacionim koridorima i utjecaju visokih zgrada“ sukladno sa Zaključkom 

Vlade Kantona Sarajevo broj 02-04-2751-17/20 od 06.02.2020. godine i 

Zaključkom Skupštine Kantona Sarajevo broj 01-04-3436-6/20 od 

25.02.2020. godine. 

Utvrđuje se da odredbama čl. 2., 3., 5. i 8. Odluke o privremenim 

mjerama zaštite ventilacionih koridora utvrđenih u „Studiji o urbanim 

ventilacionim koridorima i utjecaju visokih zgrada“ sukladno sa 

Zaključkom Vlade Kantona Sarajevo broj 02-04-2751-17/20 od 

06.02.2020. godine i Zaključkom Skupštine Kantona Sarajevo broj 01-

04-3436-6/20 od 25.02.2020. godine („Službene novine Kantona 

Sarajevo“, br.: 24/20 i 1/21), nije povrijeđeno pravo na lokalnu 

samoupravu Općine Novi Grad Sarajevo.

I z   o b r a z l o ž e n j a;

Načelnik Općine Novi Grad Sarajevo, zastupan po pravobranitelju ove 

općine, podnio je zahtjev za zaštitu prava na lokalnu samoupravu Općine Novi 

Grad Sarajevo. 

U zahtjevu je navedeno da je odredbama čl. 2., 3., 5. i 8. osporene Odluke, 

povrijeđeno pravo na lokalnu samoupravu propisano u članku 4. toč. 4. i 6. 

Europske povelje o lokalnoj samoupravi, kao i prava propisana člankom 8. 

Zakona o načelima lokalne samouprave u Federaciji Bosne i Hercegovine 

(„Službene novine Federacije BiH“, br.: 49/06 i 51/09 ).

Podnositelj zahtjeva navodi da je Vlada donijela osporenu Odluku 

sukladno sa Zaključkom Vlade Kantona Sarajevo broj 02-04-2751-17/20 od 

06.02.2020. godine i Zaključkom Skupštine Kantona Sarajevo broj 01-04-

3436-6/20 od 25.02.2020. godine (u daljnjem tekstu: Odluka). Navedenu 

Odluku, Vlada je donijela na temelju članka 26. i članka 28. stavak 2. Zakona o 

Vladi Kantona Sarajevo (Novi prečišćeni tekst) („Službene novine Kantona 

Sarajevo“, broj: 36/14 i 37/14), te na temelju zaključaka Vlade i Skupštine. 

Kada je riječ o pravnom temelju za donošenje istih, ističe da je vidljivo da 

je Vlada kao pravni temelj za uređivanje odnosa iz oblasti građenja u Kantonu 

Sarajevo, koristila procesne/načelne odredbe iz Zakona o Vladi Kantona 

Sarajevo (Novi prečišćeni tekst), koje su podloga za svakodnevno djelovanje 

Vlade u okviru njenih nadležnosti, a nikako temelj za uređivanje odnosa koji se 

uređuju ili su već uređeni zakonskim propisima koji su doneseni od strane 

zakonodavca. Dakle, Vlada je zanemarujući činjenicu da je izvršni, a ne 

zakonodavni organ, donijela Odluku kojoj je temelj Zaključak te Vlade, te istom 

Odlukom uredila odnose izdavanja upravnih akata u oblasti građenja, 

prostornog planiranja i dala naloge, smjernice općinama, Gradu, Zavodu za 

planiranje razvoja Kantona Sarajevo (u daljnjem tekstu: Zavod), Ministarstvu 

prostornog uređenja, građenja i zaštite okoliša Kantona Sarajevo (u daljnjem 

tekstu: Ministarstvo), na koji način se u budućnosti ima pristupiti rješavanju 

odnosa kako onih koji su već uređeni zakonskim propisima, tako i onih 

povodom kojih zakon još nije ni donesen. 

Vlada, nakon što je u članku 1. Odluke navela temelj svog djelovanja, 

zaduženja za sve navedene subjekte tj. organe koji su naprijed navedeni, u 

članku 2. Odluke je propisala da se u obuhvatu ventilacionih koridora u 

Kantonu Sarajevo privremeno zabranjuje donošenje upravnih akata o 

odobravanju građenja bilo kakvih građevina ili izvođenje zahvata u prostoru, 

izuzev građevina i zahvata u prostoru koji su u funkciji poboljšanja osnovne 

komunalne infrastrukture ili služe za očuvanje sigurnosti života i zdravlja ljudi 

i njihove imovine od devastacija izazvanih prirodnim djelovanjem ili 

djelovanjem čovjeka i da će ta zabrana trajati 6 (šest) mjeseci od stupanja na 

snagu Odluke. 

U odnosu na navedeni članak Odluke podnositelj zahtjeva naglašava da 

je riječ o donošenju upravnih akata iz oblasti građenja, rješenja o urbanističkoj 

suglasnosti, rješenja kojima se izdaje građevinska dozvola, tj. odobrenje za 

građenje. Općina Novi Grad Sarajevo je prilikom rješavanja podnesenih 

zahtjeva od strane fizičkih ili pravnih osoba iste zahtjeve rješavala sukladno 

sudska praksa

Pripremio: Sead Bahtijarević*

SUDSKA PRAKSA USTAVNOG SUDA
FEDERACIJE BOSNE I HERCEGOVINE

* sudac Ustavnog suda Federacije Bosne i Hercegovine u mirovini

S. Bahtijarević Sudska praksa Ustavnog suda Federacije Bosne i Hercegovine
Pravna misao (Sarajevo), broj 7 – 8 / 2021, str. 102 - 111

Pripremio: Harun Išerić*

sudska praksa

SUDSKA PRAKSA EVROPSKOG SUDA 
ZA LJUDSKA PRAVA

* Asistent na Pravnom fakultetu Univerziteta u Sarajevu.
1 Odluke i presude Suda su dostupne na web stranici: https://hudoc.echr.coe.int/ 
eng#{%22documentcollectionid2%22:[%22JUDGMENTS%22,%22DECISIONS%
22]}. 

Novi pregled novosti iz sudske prakse Evropskog suda za ljudska prava 

(Sud) obuhvatit će presude i odluke Suda donesene od 26. maja do 26. jula 

2021. godine, a povodom navoda o kršenju Evropske konvencije za zaštitu 

ljudskih prava i temeljnih sloboda (Konvencija). Ovaj pregled sadrži osnovne 

informacije o stavovima Suda u predmetima koje su zadobile pažnju stručne 

javnosti, te se čitaoci upućuju na web stranicu Suda gdje su presude i odluke 

dostupne u cjelini. 

U prethodno spomenutom periodu, Sud je donio nekoliko odluka i 

presuda u predmetima protiv BiH. U predmetu Stupić i drugi (aplikacije br. 

25230/20 i druge) Sud je utvrdio da je došlo do povrede člana 6 stava 1 i člana 

1 Protokola broj 1, zbog neizvršavanja odluka domaćih sudova. U predmetu 

Slavnić (aplikacija br. 54475/19) Sud je prihvatio unilateralnu deklaraciju 

države u kojoj je priznala prekomjerno trajanje upravnih postupaka te izrazila 

volju da plati određeno novčanu odštetu aplikantu. U predmetima Krišto i 

drugi (aplikacije br. 59900/18 i druge), Jozić (aplikacija br. 43939/20), Bučuk i 

drugi (aplikacije br. 25397/20 i druge), Sud je aplikacije proglasio za 

nedopustive zbog propusta aplikanata da informišu Sud da su presude u 

njihovim slučajevima izvršene. 

PRAVO NA ŽIVOT

Propusti u procesuiraju rodno zasnovanog nasilja u porodici 

U predmetu Tkhelidze protiv Gruzije (aplikacija br. 33056/17) Sud je 

utvrdio kršenje člana 2 u vezi sa članom 14 Konvencije. Slučaj se odnosio na 

propust gruzijskih vlasti da zaštite kćerku aplikantkinje od nasilja u porodici i 

da sprovedu efikasnu istragu o tom pitanju. Sud je utvrdio da je policija morala 

biti svjesna da je kćerka aplikantkinje bila u opasnosti. Uprkos raznim 

zaštitnim mjerama koje su mogli provesti, oni nisu uspjeli spriječiti rodno 

zasnovano nasilje nad njom, koje je kulminiralo njenom smrću. Sud je utvrdio 

da bi se neaktivnost policije mogla smatrati sistemskim problemom. Postojala 

je hitna potreba za provođenjem temeljite istrage o mogućnosti da su rodna 

diskriminacija i pristranost stajali iza nedostatka u postupanju policije.

Zaštita života u kontekstu nasilja u porodici

Veliko vijeće, u predmetu Kurt protiv Austrije (aplikacija br. 62903/15), 

nije utvrdilo povedu člana 2 Konvencije. Slučaj se odnosio na žalbu 

aplikantkinje da austrijske vlasti nisu uspjele zaštititi nju i njezinu djecu od 

nasilnog muža, što je rezultiralo njegovim ubistvom njihovog sina. U ovoj 

presudi Veliko vijeće je prvi put razjasnilo opšta načela koja se primjenjuju u 

slučajevima nasilja u porodici prema članu 2 Konvencije, oslanjajući se na 

principe iz tzv. „Osmanovog testa“. Sud je ponovio da su vlasti morale pružiti 

neposredan odgovor na navode o nasilju u porodici i da se od njih zahtijeva 

posebna marljivost u rješavanju takvih slučajeva. Vlasti su morale utvrditi 

postoji li stvarni i neposredni rizik po život jednog ili više identificiranih žrtve. 

U tu svrhu bili su dužni provesti procjenu rizika, koja je morala biti autonomna, 

proaktivna i sveobuhvatna, uzimajući u obzir posebnost konteksta nasilja u 

porodici. Ako je ishod procjene rizika bio da postoji stvarni i neposredni rizik 

za život, obaveza vlasti da preduzmu preventivne operative mjere je bila 

aktivirana. Takve mjere morale su biti odgovarajuće i proporcionalne nivou 

procijenjenog rizika. Sud se složio s Vladom da, na osnovu onoga što je 

vlastima bilo poznato u relevantno vrijeme, nije bilo naznake stvarnog i 

neposrednog rizika od daljnjeg nasilja protiv sina aplikantkinje, izvan 

područja za koja je izdata naredba o zabrani pristupa, a kamoli smrtnog rizika. 

Procjena vlasti utvrdila je određeni nivo nesmrtonosnog rizika za djeca u 

kontekstu porodičnog nasilja kojeg je počinio otac, a čija je primarna meta bila 

aplikantkinja. Čini se da su mjere koje su naredile vlasti bile adekvatne za 

obuzdavanje rizika od daljnjeg nasilja nad djecom, a vlasti su bile temeljite i 

savjesne u poduzimanju svih potrebnih zaštitnih mjera. Nepostojanje 

stvarnog i neposrednog rizika od napada na živote djece, bilo je uočljivo. Stoga, 

u okolnostima ovog slučaja, vlasti nisu imale obavezu preduzimanja daljnjih 

Otpuštanje aplikantkinje zbog lajkanja sadržaja koji je objavljen na 

Facebooku

Predmet Melike protiv Turske (aplikacija br. 35786/19) se ticao 

otpuštanja aplikantkinje, zaposlenice ministarstva nacionalnog obrazovanja, 

jer je lajkala različite objave trećih lica na društvenoj mreži Facebook. Vlasti su 

smatrale da će lajkane objave, vjerovatno narušiti mir i spokoj na njenom 

radnom mjestu, s obrazloženjem da se je u objavama tvrdilo da su učitelji 

počinili silovanja; da su sadržavale optužbe protiv političkih vođa i da su se 

odnosile na političke stranke. Sud je primijetio da su se predmetni sadržaji 

(objave) sastojali od: političke kritike navodno represivne prakse od strane 

vlasti, poziva i ohrabrenja da se demonstrira u znak protesta protiv te prakse, 

izraza ogorčenja zbog ubistva predsjednika advokatske komore, denuncijacije 

o navodnom zlostavljanju učenika u ustanovama pod nadzorom vlasti i oštre 

reakcije na izjavu poznate religiozne ličnosti, koja je doživljena kao 

seksistička. Sud je zaključio da se radi o suštinski i nesporno stvarima od općeg 

interesa. Ponovljeno je da je prema članu 10 stav 2 Konvencije, postoji malo 

prostora za ograničenja slobode izražavanja u dva područja: politički govor i 

pitanja od javnog interesa. Također je primijetio da disciplinski odbor i 

nacionalni sudovi nisu uzeli u obzir sve relevantne činjenice i čimbenike 

donoseći svoj zaključak da su postupci aplikantkinje bili takvi da remete mir i 

spokoj na njenom radnom mjestu. Nacionalne vlasti nisu pokušale procijeniti 

potencijal relevantnih lajkova da izazovu negativne reakcije na 

aplikantkinjom radnom mjestu, uzimajući u obzir sadržaj materijala na koji su 

se odnosili, profesionalni i socijalni kontekst sa kojem su povezani i njihov 

potencijalni opseg i uticaj. Prema tome, razlozi navedeni da bi se opravdalo 

otpuštanje aplikantkinje, ne bi se mogli smatrati relevantnim i dovoljnim. Sud 

je također zaključio da je kazna izrečena aplikantkinji (trenutni otkaz ugovora 

o radu bez prava na naknadu) bila izuzetno teška, posebno s obzirom na njen 

radni staž i njenu dob. Na kraju, zaključeno je da, s obzirom na to da nisu pružili 

relevantne i dovoljne razloge da opravdaju pobijanu mjeru, nacionalni sudovi 

nisu primijenili standarde koji su u skladu s načelima sadržanim u članu 10 

Konvencije. U svakom slučaju, nije postojao razuman odnos proporcionalnosti 

između uplitanja u pravo aplikantkinje na slobodu izražavanja i legitimnog 

cilja kojem su težile nacionalne vlasti. 

UPUTE ZA AUTORE

Radovi se objavljuju na hrvatskom, bosanskom i srpskom jeziku (u lati-
ničnom ili ćiriličnom pismu) ili engleskom jeziku.

Ukoliko rukopis zadovoljava kriterije časopisa, upućuje se na recenziju.

Svaki rukopis ocjenjuju najmanje dva nepristrana recenzenta, pri čemu 
identitet autora i recenzenta ostaje obostrano nepoznat. Nakon ocjene recen-
zenata i članova redakcije, rukopis se vraća autoru s obrazloženjem i zahtjevi-
ma za doradu i ispravak rada, ukoliko se to smatra potrebnim. Ispravljene 
rukopise autori trebaju vratiti redakciji u roku od 8 dana od primitka.

Pretpostavlja se da članci i ostali prilozi nisu i neće biti objavljeni u dru-
gim publikacijama, osim uz posebno odobrenje redakcije kada se to jasno na-
značuje u objavi.

Autori dopuštaju časopisu postavljanje njihovih radova na web stra-
nicu časopisa.

Časopis zadržava i sva ostala prava, osim ukoliko nije drugačije dogo-
voreno s autorom.

Radovi koje časopis objavljuje su:

• Uvodna riječ glavnog urednika

• Izvorni znanstveni rad

• Prethodno saopćenje

• Pregledni znanstveni rad

• Stručni članak

• Sudska praksa

• Ostali radovi kao što su prikaz knjige, izvještaji o znanstvenim 
i stručnim skupovima i dr.

• Obavijesti o nadolazećim stručnim i znanstvenim skupovima

• Domaći autori u međunarodnim publikacijama

• Pismo uredniku

Radovi se predaju redakciji časopisa elektronskom poštom na adresu: 
Pravna.Misao@fmp.gov.ba Dokument treba biti načinjen u programu Micro-
soft Word. U njemu ne smiju postojati nikakve indikacije osobnoga identiteta 
autora ili institucije u kojoj bilo koji od autora radi, kako u samom radu, tako ni 
u karakteristikama (properties) elektroničkog dokumenta.

Radovi koji se dostavljaju redakciji moraju biti lektorirani. Lektori koje 
odredi redakcija vrše superviziju.

U časopisu se objavljuju znanstveni i stručni radovi koji ne prelaze du-
žinu od 10.000 riječi, uključujući sve dijelove rada. Svaki rad mora sadržavati 
sažetak od 150-200 riječi i izbor ključnih riječi na jednom od službenih jezika 
u Bosni i Hercegovini i na engleskom jeziku iste dužine. Ostali radovi ne mogu 
prelaziti dužinu od 2000 riječi. 

Izuzetno, Redakcija može odobriti objavljivanje radova izvan navede-
nih kategorija i sa dužinom koja prelazi navedeni broj riječi, ukoliko je rad 
značajan za razvoj pravne teorije i prakse. 

Svaki rukopis mora biti priložen zajedno s popratnim pismom, u kojem 
je nužno navesti sljedeće:

• kratki opis sadržaja članka u dvije do tri rečenice, kao i sve 
dodatne informacije o rukopisu koje bi redakciji mogle biti od 
koristi;

• razloge zbog kojih autori drže da je njihov rad zanimljiv 
čitateljstvu časopisa (novost koju rad donosi);

• kratku biografiju autora (25-30 riječi),

• osobne podatke:

-  jedinstveni matični broj

-  adresa stanovanja i općina

-  kontakt telefon

Svaki autor će uz popratno pismo dostaviti i izjavu da rad nije prethod-
no objavljivan.

Prva stranica rukopisa treba sadržavati:

• Naslov

• Datum 

• Broj riječi u članku

• Ime autora i profesija

• Nazivi ustanova u kojima rade

• E-mail adrese

• Kategorizaciju

• Sažetak i ključne riječi na izvornom jeziku rada

• Naslov, sažetak i ključne riječi i naslov na engleskom jeziku 
(summary, key words)

Sažetak rada treba sadržavati opći prikaz teme, metodologiju rada, 
rezultate i zaključak. 

Ključne riječi sadrže pojmove koji se pojavljuju u tekstu, ali ne opće i 
preširoke pojmove niti preuske pojmove opisane sa puno riječi. 

Tablice i grafikoni trebaju biti prezentirani u programima kao što su MS 
Word, sa jasno iskazanim naslovima. Sve tablice i grafikoni biti će u časopisu 
tiskani isključivo u crno-bijeloj boji. 

Napomene u radu se navode u obliku fusnote (footnote). U pravilu su 
objašnjavajućeg karaktera. 

U fusnoti treba navoditi samo objavljene podatke (ili staviti posebnu 
bilješku s objašnjenjem). 

U fusnoti treba navoditi samo literaturu koja je navedena u popisu 
literature na kraju članka. 

U fusnoti treba ujednačeno navoditi sve izvore. Poželjno je staviti broj 
stranice.

Molimo autore da se pridržavaju sljedećih naputaka za navođenje 
literature i fusnota: 

Ukoliko je riječ o navođenoj knjizi: 

Josipović, I. (2000) Haaško implementacijsko kazneno pravo. 
Zagreb: Informator i Hrvatski Pravni Centar.

Ukoliko je riječ o navođenom članku: 

Tschudi, F. (2008) “Dealing with violent conflicts and mass 
victimisation: a human dignity approach”, str. 46-69. U: I. Aertsen 
et al.: Restoring Justice after Large-scale Violent Conflicts. 
Portland. Willan Publishing. 

Ukoliko je riječ o navođenom članku u časopisu: 

Sijerčić-Čolić, H. (1999) “Reforma krivičnog zakonodavstva u 
Federaciji Bosne i Hercegovine: karakteristike federalnog 
procesnog krivičnog prava”, Hrvatski ljetopis za kazneno pravo i 
praksu, Zagreb, Vol. 6 – br. 1/1999, str. 251-268.

Ukoliko je riječ o navođenom članku u elektroničkom časopisu:

Lendvai, N., 2005. "Central and Eastern European Social Policy 
and European Accession – Time for Reflections" (online). 
Financial Theory and Practice, 29 (1), str. 1-12. Dostupno na: 
http://www.ijf.hr/eng/FTP/2005/1/lendvai.pdf.

Ukoliko je riječ o navođenoj Web adresi:

World Bank, 2004. Corruption: how the World Bank Fights 
Corruption (online). Washington: The World Bank. Dostupno na: 
http://web.worldbank.org/WBSITE/EXTERNAL/NEWS/0.

Rad treba oblikovati prema sljedećim uputama:

 • dokument pohraniti u programu MS Word (*.doc format);

 • stranica standardne veličine (A4);

 • obični prored za cijeli rukopis

 • font Arial, 12 pt;

 • sve margine 2,5 cm;

• ne uređivati zaglavlje (Header) niti podnožje (Footer) doku-
menta;

• obavezno brojčano označiti stranice;

• slike ili fotografije prilažu se u jednom od formata: *.jpg, 
*.bmp, *.tiff.

Pozivamo sve autore da na adresu redakcije šalju sažetke svojih struč-
nih i znanstvenih radova objavljenih u međunarodnim publikacijama indeksi-
ranim u literaturnim bazama podataka. Redakcija će objaviti sve pristigle 
sažetke izvornih radova domaćih autora.

Radujemo se Vašim prilozima!

Redakcija

